
 Mádeniyat arabsha madina (qala, kent) sózinen kelip shıqqan. 

Arablar adamlar turmısın ekige bólip, birin saxrayı yamasa 

badawiy turmıs, ekinshisin mádeniy turmıs dep ataǵan. 

Badawiylik dáshti saxralarda jasaytug'ın kóshpeli xalıqlarg'a, 

mádeniyatlıq qalada jasawshı ótirikshi xalıqlarǵa tiyisli dep 

bilgen.  

Kirisiw. Qaraqalpaq xalqɩ tarıyxıy rawajlanɩw jolɩnda ózine tán turmɩs jaǵdaylarɩn hám mádeniyatɩn 

dúziwge eristi. Olar ájáyɩp materiallɩq hám ruwxɩy mádeniyat dúzip, bul mádeniyat áwladtan-áwladqa 

ótip biziń kúnlerimizge shekem jetip keldi. Qaraqalpaqlardɩń Aral teńizi jaǵalarɩnda hám Ámiwdárya 

boylarɩnda dúzgen materiallɩq hám ruwxɩy mádeniyatɩ ózine tánligi hám sulɩwlɩǵɩ menen ajɩralɩp turadɩ. 

Qaraqalpaqstannɩń alɩmlarɩ kóp jɩllardan beri bul ájáyɩp mádeniyat úlgilerin jɩynap, olardɩ izertlep, 

kóplegen kitaplar, maqalalar jazdɩ. Respublikamɩzdɩń hám burɩnǵı awqamǵa kirgen mámleketlerdiń 

muzeylerinde olardɩń úlgileri saqlanbaqta. Qaraqalpaqlardɩń qurǵan jaylarɩnɩń, meshit-medreselerdiń 

qaldɩqlarɩ usɩ kúnge shekem saqlanɩp kelmekte. Ámiwdáryanɩń bárhama tolɩp tasɩwlarɩ, 

qaraqalpaqlardɩń otɩrǵan jerlerin ózgertip turɩwɩna alɩp kelgen. Qaraqalpaqlardɩń hár bir urɩwɩ óz aldɩna 

awɩl bolɩp jasap, diyqanshɩlɩq, sharwashɩlɩq, balɩqshɩlɩq penen shuǵɩllanǵan. Bul tuwralɩ orɩs 

sayaxatshɩsɩ A.Kaulbars qaraqalpaqlardɩń Ámiwdárya eteklerindegi awɩllarɩn táriyplep qɩzɩqlɩ 

maǵɩwmatlar jazɩp qaldɩrǵan. 

Qaraqalpaq milliy kiyimleri ata-babalarımızdan miyras bolıp qalǵan materiallıq emes baylıǵımız 

esaplanadı. Bul baylıqlardı saqlap qalıw ushın birqansha ilajlar ámelge asırılmaqta. Muzeylerge qoyılıp, 

turistlerdiń dıqqatın ózine tartpaqta. Qaraqalpaqlardɩń kiyimleri ulɩwma alǵanda basqa xalɩqlardɩń 

kiyimleri menen birqansha uqsaslɩqlarǵa iye bolɩwɩ menen birge, basqa xalɩqlarda ushɩraspaytuǵɩn 

kiyimleri de bar. Bul kiyimler qaraqalpaqlardɩń ruwxɩy dúnyasɩna, milliy psixologiyasɩna baylanɩslɩ 

rawajlanɩp otɩrǵan. Bul kiyimlerdi úyreniw arqalɩ qaraqalpaqlardɩń ruwxɩy hám materiallɩq mádeniyatɩn 

túsiniwge boladɩ. Qaraqalpaqlardɩń er adamlarɩnɩń kiyimleri ishinde ton úlken orɩn iyelegen. Tonlardɩń 

bir neshe túrleri bolǵan. Bulardan qoy terisinen tigilgen tonlar, tay terisinen tigilgen-tayshaxɩ, eshki 

terisinen tigilgen-qɩlqanɩ aytsa boladɩ. Tayshaqɩ menen qɩlqanɩ tiykarɩnan padashɩlar kiygen. Bul 

tonlar terisi ishke, júni sɩrtqa qaratɩp tigilgen. Qaraqalpaqlar kóbinese tondɩ qoy terisinen islegen. Bunda 

qoy terisi iylenip jumsartɩlɩp bolǵan soń júni astarma qaratɩp tigilgen. Sɩrtɩ sulɩw etip hár qɩylɩ boyawlar 

menen boyalǵan. Ton tek ǵana jɩllɩ júriw ushɩn ǵana emes, al sán ushɩn da kiyilgen. Xalɩq arasɩnda 

saqlanǵan ańɩz boyɩnsha belgili qaraqalpaq biyi Aydostɩń «qɩsta ton kiymegen, jazda qatɩq ishpegen 

qaraqalpaqtan keńes sorawǵa bolmaydɩ», dep aytqan sózi usɩ waqɩtqa shekem saqlanǵan. Sonɩń menen 

birge er adamlardɩń kóplegen kiyimlerdi shapan hám shekpenler, kóylek, beshpentler kiygen. Bellerin 

qayɩslar hám belbewler menen buwatuǵɩn bolǵan. Belbewlerdiń qamarɩ belbew, gúdarɩ belbew sɩyaqlɩ 

túrleri bolɩp, olardɩń bir neshe pɩshaqlar ushɩn, shay qalta ushɩn arnawlɩ qɩnlarɩ bolǵan. Qaraqalpaq bas 

kiyimleri arqalɩ da basqa xalɩqlardan ózgeshelenip turǵan. Erler basɩna taqɩya, malaqay, shógirmeler 

kiygen. Solardɩń arasɩnan jas qozɩlardɩń sulɩw terilerinen islengen shógirmeler úlken áhmiyetke iye 

bolǵan. Shógirmeler qurash dep te atalǵan. Erler ayaǵɩna etikler, másiler, gewishler kiygen. Ayaq 

kiyimler hár qɩylɩ mallardɩń terilerinen tigilgen. Etiklerdiń bir neshe túrleri bolǵan. Olardan uyɩq, sharɩq, 

báykem etik. Bunday etiklerdi tigetuǵɩn ha'r bir awɩlda hám qalada arnawlɩ etikshiler bolǵan. 

Qaraqalpaqlar qɩzlarɩn jaslayɩnan kiyim tigiw, órmek toqɩw, keste tigiw sɩyaqlɩ sheberlik islerge úyretip 

kelgen. Hár bir qɩz turmɩsqa shɩǵaman degenshe qaraqalpaq milliy kiyimlerin tigiwdi, milliy naǵɩslar 

toqɩwdɩ biliwi tiyis bolǵan. Qaraqalpaq qɩz-kelinshekleriniń kiyim-kenshekleri sulɩw etip naǵɩslar 

menen bezelip, kiyimler hár túrli reńlerge iye bolǵan. Ásirese olar qɩzɩl kók reńdegi gezlemelerden 

tigilgen kiyimlerdi kóp kiygen. 

Hayal-qızlardıń ayrıqsha kiyimleriniń túrleri: Sáwkele-nag'ıs penen kestelep tigilgen,hár túrli altın-

gúmis penen bezelgen hayal-qızlardıń bas kiyimi. Jazda adamlar basına taqıya, qalpaq kiygen yamasa 

oramal taǵıp júrgen. Úyge kirip otırǵannan keyin, sırtqı shógirme yamasa malaqay alınadı, al taqıya 

basta qaladı. Shógirme-altı aylıq yamasa bir jıllıq qozı terisinen tigilgen dóńgelek bas kiyim. Onı xalıq 

"qurash" dep, eski waqıtta "telpek" dep te ataǵan. Árebi shógirmeni baylar kiygen. 

Taqıya- qısta da, jazda da qollanılǵan. Maqpal taqıyanı hayal-qızlar da, erkekler de kiygen. 

Qaraqalpaq hayal-qızlar kiyim-kenshekleri altın, gúmisler menen bezelgen (shatırash kóylek,káykel 

monshaq, aydınlı, jupqa, oraypek, jegde, kiymeshek ). Hayallar basına taqıya kiygen, sırtınan 

aydınlı yamasa jupqa menen oraǵan. Hámmesiniń de sırtınan oraypek tartqan. Toy-merekelerge 

shıǵarda, bir jaqqa qıdırǵanda bullardıń hámmesiniń ústinen jegde jamılǵan. Jegde menen bir qatarda 

hayal-qızlardıń kiymeshek degen kiyimi de bolǵan. Qızlar kiyetuǵın kóylek, kóbinese, shatırash etip 

naǵıslap toqılǵan. Bunı "shatırash kóylek" dep ataǵan. 

Pikir ha'm usınıslar. Qaraqalpaq milliy kiyimlerin keleshek áwladqa qaldırıw ushın dáslep bul 

haqqında túsinik jumısların alıp barıw kerek. Milliy kiyimlerdiń súwreti hám ol haqqındaǵı 

maǵlıwmatlardı plakatqa shıǵarıp ildirip qoysa, adamlar ózleri ushın kerekli mag'lıwmatlardı aladı. Jáne 

de milliy kiyimler kórgizbesin jiye- jiye óterip tursa, maqsetke muwapıq boladı. 

